
O Comité Nobel do Parlamento noruegués concedeu o premio Nobel da
Paz 2011 a tres mulleres: a presidenta liberiana Ellen Jhonson-Sirleaf, por
ser a primeira muller africana elixida democraticamente presidenta, por
pofier fin ao conflito armado en Liberia e contribuir & caida do anterior
presidente, ao que se xulga por crimes contra a humanidade; a activista
liberiana defensora dos dereitos das mulleres, Leymah Gbowee, fundadora
do movemento pacifico que contribuiu, mobilizando e organizando a
mulleres de diferentes etnias e relixions, ao remate dunha longa guerra en
Liberia e garantir a participacion das mulleres nas elecciéns; e a activista
pro dereitos humanos iemeni Tawakkul Karman, que lidera o grupo de
Mulleres Periodistas Sen Cadeas.

Este ano 2012, desde Asemblea de Mulleres, celebramos a proposta de
mobilizaciéon conxunta a nivel nacional para a conmemoraciéon do 8 de
Marzo, Dia Internacional da Muller, cousa que non sucedia hai xa alguns
anos. Isto pon de manifesto a necesidade de unir forzas e esforzos no
escenario publico e politico galego como resposta aos recortes que o
goberno esté a aplicar coa escusa da crise, e que afectan fortemente &s
mulleres. O STEG participard nesta manifestacién nacional, o Domingo 11
de Marzo, en Compostela. Mulleres galegas en loita polos nosos dereitos!!

A “primavera arabe” inundou de informaciéon e esperanza o mundo
enteiro a través dos medios tradicionais e as redes sociais este pasado ano

Pero as noticias de persoas feridas, mortas, inmolacions,...a diario en
Tuanez, Exipto, Siria, Libia,...indicannos que existe unha grande represiéon
dos gobernos isldmicos, sobre todo cara 4 mulleres, que estiveron e
estan implicadas en todas as fases dos levantamentos, correndo riscos e,
en ocasions, perdendo a vida. Falamos da imaxe de medio corpo espido
dunha muller tirada na rda, a quen a policia golpea e arrastra cruelmente
no Cairo, Exipto. Falamos do arresto de Razan Ghazzawi, bloguera detida
en Siria, cando se dirixia a participar nun taller sobre a liberdade de prensa.

Falamos de que imaxinabamos transformaciéns profundas: liberdade,
xustiza, democracia,...e nos atopamos con violencia, brutal represion,
protestas, detencions, inmolacidns, caos...que se esconde detras de todo
isto? E a primavera arabe unha realidade ou ficcién? Que supén para as

Como sempre e mentres tanto, as mulleres perseveran desenvolvendo
a sUa oportunidade de loitar, cun valor impresionante, por toda a rexion.
Ben sabemos que os logros das mulleres nin son eternos nin doados, pero

locen desde calquera punto do planeta e da historia cando se conseguen

Para ler...

Despois da medianoite
Salma. Traducion: Maria Reimoéndez. Salma
Edicions Xerais de Galiza. Despois da medianoite

Salma (Thuvarankurichi, 1970) é unha das
madis notabeis escritoras tamiles da actual
literatura india. Dende os trece anos comezou
a escribir poesia e logo a publicar en revistas
literarias, durante anos na clandestinidade ©
pola oposicion familiar. A sia obra foi obxecto |
de criticas destrutivas en sectores literarios @ -
polo uso da sexualidade feminina dunha .
maneira aberta na sua obra e polo contido
feminista dos seus escritos.

Nunha pequena aldea de Tamil Nadu, no sguns
escuro da media noite, no lugar pechado das casas e das cocifas,
no reverso das normas da comunidade, transcorren as vidas das
mulleres desta novela. As suas arelas vannos levando por un camifo
de dificultades, onde a busca da liberdade se atopa fanada de maneira
constante, e amosando os atrancos que atopan para desfacer as
posicions que lles vefien dadas, que lles son inoculadas a cada paso

dende a infancia.

TODAS

AS MULLERES
QUE FUN

Todas as mulleres que fun
Andrea Nunes Bridns
Corsarias Editora

Andrea Nunes Bridns (Marin, 1984).
Licenciada en Filoloxia, activista politica
e feminista, continua estudando mentres
escribe poemas e fai videos coas Candongas
do Quirombo. Colabora de maneira activa
en publicaciéns e proxectos relacionados
co xénero e a lingua. A suda ultima obra Todas
as mulleres que fun, € un poemario ilustrado por
Annet Borrds Chia de temdtica erdtica e de
critica contra o capitalismo o patriarcado e a
falta de consciencia ecolixica, acompafiado dun CD con video poemas.

Os afectos, a identidade feminina, a Matria, o pais.., son alguns
dos alicerces de Todas as mulleres que fun; en palabras da autora,
“un alento, unha procura, un buscar un construirmonos como nés
mesmas queremos, en plural”.

Para ver...

“La fuente de las mujeres”(La
source des femmes)
Radu Mihaileanu

LA MUEVA PELICULA DEL DIRECTOR DE (_.ll':J MCIERTO

MUJERES

Nunha  pequena localidade,
nalgun lugar entre o norte de
Africa e Oriente Medio, a tradicién
esixe que as mulleres, mentres os
homes se dedican a beber té e
cruzarse de brazos, busquen auga
no alto dunha montafa, baixo
un sol ardente. Leila, unha muller
nova casada, propon ao resto das
mulleres unha folga de sexo: non
manteran relacions sexuais ata que
os homes colaboren no traslado
da auga ata a aldea. E o comezo
dunha pequena revolucién no
que se poferd de manifesto a
desigualdade de tarefas e deberes
entre os dous sexos.

“El Cairo 678”

Mohamed Diab

EL CAIRO
678

8 ALl TVA

or MOHAMED DIAB

BEE  filmin co

Baseada na historia real de tres
mulleres e no seu empeno de
defenderse contra o acoso sexual
prevalecente en Exipto. Cando
unha delas empeza a cravar un
coitelo na ingua dos acosadores,
convértese nunha heroina
fantasma que causa un balbordo
por todo o pais.

O Cairo 678 ofrece unha exhaustiva
analise de causa e efecto do acoso
sexual, que demostra as fatais
consecuencias do silencio e da
aceptacion da negacion como
solucién, ao tempo que revela
unha intrigante cara oculta de
Exipto que o mundo apenas viu.

Para escoitar...

Consentimento - Novo disco de Leilia
Homenaxe as mulleres que transmiten a
nosa cultura musical

“Raianas” é unha viaxe pola
musica de ambas as beiras
do Mifo, na que aparecen
cantos tradicionais e actuais.

Raianas - O udltimo disco
das cantareiras Malvela .

R4 LANAS

cultural.

“Djunta mo6” é o traballo discografico de Batuko Tabanka,
agrupacion de mulleres caboverdianas afincadas na Marifna de
Lugo. 12 mulleres, parellas de marineiros de Cabo Verde que
tefien colaborado con artistas como Uxia, Xosé Manuel Budifo,
Os Diplométicos, Chico César...trouxeron o batuko & peninsula,
mostrando a forza da cultura africana, espallando diversidade

Fotografhs cedida por Ketrn o Lol Tt A ckecomiombcl

Manifesto 8 marzo 2012
“En igualdade nin un paso atras”

Material coeducativo
Informacién sobre o calendario
“Mulleres no tempo, tempo de
mulleres”, actividades para o 25 de
novembro e 8 de marzo e sobre as
exposicions que temos para Infantil,
Primaria e Secundaria

Colaboracion
Proxecto BATA

Marcha Mundial das

Mulleres
Mulleres, Mozas e Feministas

Lei de apoio a familiae a
convivencia ou volta ao

pasado?

En Maio do 2011 a Xunta de Galiza
aprobou a Lei de apoio 4 familia e &
convivencia

MANIFESTO 8 DE MARZO DE 2012
En igualdade nin un paso atras

O Dia Internacional das Mulleres, significa
recofiecer e recofNecérmonos na historia das
mulleres, historia repleta de vindicacions, de
loitas por conseguir unha sociedade xusta,
con dereitos laborais, econémicos, politicos,
sociais e culturais que sexan para as mulleres
igual que para os homes.

Isto significa atopar hoxe razéns persoais
e colectivas para resistir, € para avanzar na
transformacién social, para cuestionar a
ancestral division sexual do traballo e, o mais
urxente agora, para facer fronte as politicas
publicas que os gobernos nos estan a imponer
coa desculpa da crise, ignorando o impacto
dramatico que as devanditas politicas tefen
sobre a vida e os dereitos das persoas e moi
especialmente das mulleres.

Parece ser que a prioridade dos nosos
gobernos e o obxectivo que din persequir,
coa aplicacién dos recortes e das medidas de
axuste orzamentario, é reducir o déficit publico.
O que non se atreven a dicir tan claramente é
que pretenden aniquilar dereitos, desarticular
servizos publicos, desprestixialos para poder
privatizalos, en definitiva: abrir novas vias de
negocio aos mercados. Ademais, estan a porer
todo o seu empeno en facer crer & cidadania
que aigualdade real é algo accesorio, marxinal,
que non ten que ver nada coa situacién social
e econdmica actual, un luxo no que non paga
a pena investir difeiro publico. De todo iso
citaremos s6 alguns elocuentes exemplos.

Os recortes en Dependencia significan
que o dereito ao coidado se cambalea. O
coidado de familiares dependentes con grave
ou moderada minusvalia, polo que non se
recibird ningun tipo de axuda, farase a custo
do traballo gratuito das mulleres, xa que son
maioritariamente (82%) as que o asumen; o
seu traballo sen remuneracion supord para o

Estado o 2% do PIB.

A ampliacién do permiso de paternidade
quedara aprazado, unha vez mais. Isto non
sé supon escamotear un dereito elemental,
moi precario ainda, dos pais a coidar das suas
fillas e fillos, senén que ademais, este atraso
ten un impacto decisivo na supervivencia
dos roles de xénero, na desigualdade salarial
e na exclusién das mulleres do emprego de
calidade, ao seren elas consideradas “menos
disponibles” que os homes & hora de acceder
ao mercado de traballo.

A supresién de organismos e institucions
encargados de promover a igualdade real
entre mulleres e homes, ou de protexer
as mulleres vitimas de violencia machista,
violencia que asasina cada ano a un bo nimero
de mulleres e cuxa causa subxacente esta na
desigualdade estrutural do modelo patriarcal
da nosa sociedade. Ainda que se trata de vidas
humanas, a sla erradicacién non parece ser
unha urxencia nin para os mercados, nin para
os gobernos.

Este 8 de marzo de 2012, Dia Internacional
das Mulleres, dende a Asemblea de Mulleres do
STEG rexeitamos todas as medidas de axuste
e todos os recortes que se nos impoien para
sair da crise, porque non sé non a van resolver
sendn que a van agravar, e multiplicaran as
desigualdades e a exclusién de moitas persoas,
especialmente mulleres: nais soas, mulleres
emigrantes, novas e ancias. Ademais, supofien
un paso moi importante na consolidacion dun
sistema econdmico perverso que se aproveita
e se cimenta na division sexual do traballo e
das dobres presenzas das mulleres dentro e
féra de casa. EN IGUALDADE, NIN UN PASO

ATRAS!

Material coeducativo

Desde a Asemblea de Mulleres continuamos,
curso a curso, a elaborar materiais de
coeducacion e igualdade, que despois
distribuimos nos centros para o profesorado
de Educacion Infantil, Primaria e Secundaria.

CONTRA A YIOLENCIA MACHISTA

TODAS AS MANS SON NECESARIAS
N 7 d 25de nm{unlih '

Preparamos actividades didacticas para
0 25 de Novembro e 8 de Marzo, que sirvan
para sensibilizar ao alumnado e visibilizar a
discriminacion que sufrimos as mulleres.

Publicamos o calendario “Tempo de
Mulleres, Mulleres no tempo” que dedicamos
este ano 2012 as mulleres cientificas, que
dalguin xeito “tocaron o ceo”: astrébnomas,

astronautas, astrofisicas, primeira muller en
voar en globo, en viaxar ao espazo, alpinistas,
aviadoras, escaladoras, bombeiras...

A partir deste, elaboramos unha exposicién
coas 12 laminas que o compofen, xunto
cunha proposta de actividades para alumnado
de Secundaria.

Tamén podedes contar coas exposicions
de Infantil, Primaria e Secundaria que temos

nas nosas sedes para prestar aos centros, coas
que pretendemos dar a coflecer as achegas de
numerosas mulleres ao longo da historia.

COLABORACION
PROXECTO BATA

“O PROXECTO BATA, elaborado no IES
Alexandre Boveda de Vigo, obtivo o primeiro
premio Irene “La paz empieza en casa 2010
dependentedo Ministeriode Cultura, Educacion
e Deporte. E un premio dirixido a colaborar,
dende o sistema educativo, coa erradicacion da
violencia e a promocion da igualdade real entre
mulleres e homes.

O IES Alexandre Boéveda de Vigo (COIA-
2) é un centro cunha longa traxectoria en
traballo e investigacion sobre xénero, de feito
desenvolvemos un proxecto sobre Educacion
Sentimental para todos os 4° da ESO dende hai
25 anos, polo que xa recibimos outro premio
IRENE no ano 2009. En todo este proceso temos
que destacar a participacion do alumnado,
implicado nel dende un principio.

O PROXECTO BATA nace coa finalidade de
conseguir que o cotian, o privado e o doméstico
entren na esfera do visible e do recofiecemento,
recofnecemento que habitualmente é negado
cando non menosprezado. A bata é empregada
como un simbolo que visibiliza todo este
traballo doméstico das mulleres, traballo non
pagado, sen vacacidns nin xubilacidons e sen
contabilizar as horas extras. E un traballo que
tamén move as emocions e move 0S Nosos
afectos porque, ao final, todas e todos fomos
coidadas e coidados por unha muller que
levaba unha bata, a bata esconde sempre unha
muller invisible, como invisible é a sua tarefa
que fai por amor.

Este obxectivo de visibilizar a desigualdade,
levounos a recorrer @ bata como elemento
simbdlico e resultou moi doado que toda
a comunidade educativa sintonizara con
el, debido a que move estas emociéns, asi
dende que arranca o proxecto o alumnado e
o profesorado comezan a achegar cadansua
bata e implicanse de cheo proporcionando
unha multidisciplinariedade que deu lugar a
elaboracion de todo tipo de recursos, videos,
fotos, relatos, microrrelatos, poemas, cémics,
investigacions, etc.; tendo todos eles a bata
como tema. Este material presenta un altisimo
graode calidade e a nivel pedagdxico temos que
destacar que con estes traballos se conseguiu
implicar a alumnado que nunca se implica en
nada e que arrastra unha longa experiencia de
fracaso escolar.

Entre as reflexiéons do alumnado destacan
algunhas,como queabatanonéunburka,ainda
que poderia selo; que é imprescindible que
todas e todos usemos a bata no compromiso da
corresponsabilidade. Outro aspecto destacado
é a cantidade de afectos, saberes e tempos que
perden os pais ao non usar a bata, ao non ser

persoas coidadoras.

Se queres mais informacion podes consultar
a nosa wiki, onde recollemos todo o material e
os traballos do alumnado. http://proxectobata.
wikispaces.com/

Tamén podes participar con fotos, videos,
relatos... relacionados coas batas e o seu
simbolismo e porte en contacto connosco en
proxectobata@gmail.com ou ben animarte ti a
editar as paxinas desta wiki.

O grito de guerra do alumnado do IES
Alexandre Béveda é: Moita Bata Sempre!!!

Mercedes Oliveira Malvar (Coordinadora
do PROXECTO BATA)

MARCHA MUNDIAL DAS MULLERES.

Mulleres, mozas e feministas

Se, no 2011, as mulleres vimos, como coa
escusa da crise financieira, ou ben sistémica
para outras analises, pero que como sempre
pagamos as clases traballadoras, se recortaban
dereitos, cotas de representatividade, politicas
sociais, ao tempo que se regula dende

Opticas tradicionalistas, instituciéns clave na
liberacion das mulleres, como é a familia, as
mulleres da Marcha Mundial temos esperanza
nos avances no terreo da igualdade e nos
dereitos e liberdades sexuais, imposibles de
parar,ao tempo que a nosa loita sigue en pé, co
reemprazo xeneracional, da man das mulleres
mozas, que reunidas en Toulousse do 9 ao 17

de xullo do 2011, mais de 60 mozas feministas
de Francia, Galiza, Bélxica, Euskal Herria,
Suiza, Portugal, Armenia, Rumania, Polonia e
Macedonia, traballaron en diferentes talleres,
co obxectivo de compartir experiencias de
loita e visions politicas e identificar prioridades
ata chegar a elaboracién dun documento que
sintetice as visidns comuns e os plans futuros.

O campamento foi autoxestionado. Nel,
o0 conxunto das participantes, compartiron
responsabilidades e os traballos da vida
colectiva. As decisions foron tomadas en
asembleas xerais que tiveron lugar ao remate
de cada dia. O didlogo estivo garantido pola
presencia de intérpretes. Tamén houbo dous
momentos publicos, unha manifestacion
0 venres e un concerto e debate publico o
sédbado.

O texto é un documento que senta as bases
para traballar nunha rede de Mulleres Mozas,
basandose na Solidariedade, co fin de rematar
coa discriminacion multiple que sufrimos
as mulleres nun sistema socioecondmico
globalizado e opresor, que perpetia as
desigualdades entre homes e mulleres,
co desigual acceso aos dereitos e recortes

sociais nas cuestions xénero. Un sistema que
privatiza e comercializa a nosa terra, os bens
comuns e a biodiversidade, coa destrucion e
a sobreexplotacion do noso medio ambiente.
Demandando unha sanidade publica e de
calidade; a clara actuacién contra as violencias

contra as mulleres e promovendo o feminismo
como movemento politico que guie todas as
nosas accions.

Mais  informaciéon  en:
feminismo.info/webgalego/

http://www.marchemondiale.org/news/
mmfnewsitem.2011-07-13.1108001106/es

http://www.

LEI DE APOIO
CONVIVENCIA OU

No mes de maio do pasado 2011 a Xunta
de Galicia aprobou unha nova Lei de apoio &
familia e & convivencia, no medio de moitas
criticas.

Esta chamada coloquialmente Lei de Familia
xorde a través dunha Iniciativa Popular
de Defensa do Matrimonio e a Familia,
promovida polos sectores mais reaccionarios
da sociedade: Red Madre, Foro Social de la
Familia, Confederacién Catodlica de Padres de
Alumnos,...

O Consello Econémico e Social de Galicia,
o6rgano consultivo do goberno, publicou
un ditame sobre o anteproxecto no que o
consideraba regresivo e patriarcal: “recorta os
dereitos as mulleres, e impide o seu dereito a
decidir libremente sobre a sia maternidade”

Esta lei estruturase nun titulo preliminar
e titulo 1, que afecta madis directamente as
mulleres: familia, coidado das persoas maiores,
proteccion & maternidade, conciliacién da
vida persoal, familiar e laboral,...e os titulos I,
Il e disposicions derradeiras, que se dedican &
Infancia e Adolescencia.

Chama a atencién que defende un
modelo de familia Unico, xa que afirma que
na Galiza existe un “aprecio arraigado as
tradicions e valores familiares...vinculos
coas orixes, tanto no sentido familiar...” e
afirma que existe unha crise do modelo
tradicional de familia. Refirese, claramente,
ao modelo de familia heteropatriarcal
Nestecontextopromoveacorresponsabilidade
voluntaria nas tarefas e obrigas familiares,
respectando o libre acordo das partes.
Defende, por tanto, os valores tradicionais de
familia xa que non fala da falta de implicacién
dos homes no traballo doméstico propondo
medidas para corrixilo.

Trata de ocultar a verdadeira funcion

econdémica e social da familia xa que, ao non
defender a corresponsabilidade, establece a

A FAMILIA E A
VOLTA AO PASADO?

intencion de manter as mulleres no dmbito
privado, na casa, facendo as tarefas de fogar
asi como coidando a crianzas, maiores e
persoas con dependencia. Isto supdn un
traballo gratuito que representa un 36 % do
PIB aproximadamente, e que o emprego no
fogar continule a ser ocupado polas mulleres,
fornecendo a economia somerxida, que nos
mantén relegadas ao ambito do privado,
ainda cando saimos a traballar féra do fogar.
Mantén unha clara intencién de privatizacion
dos servizos publicos, aludindo 4 conveniencia
da colaboraciéon con organismos e entidades
privadas, para promover e fomentar a
participacion na proteccién e asistencia a
familia, & infancia e & adolescencia. Abre a
porta a que sexan entidades privadas as que
xestionen os centros de acollida, residencias
de maiores ou calquera outro servizo deste
ambito. Un claro exemplo é a Red Madre,
implantada na rede da sanidade publica,
xunto con cuantiosas axudas econdémicas a
nivel autonémico.

Carganos as mulleres coa responsabilidade
da baixa natalidade, que atriblie & falta de
cartos, responsabilizandonos 4s mulleres da
obriga moral de ter descendencia en favor
do ben social. Ademais de non nomear en
ningin momento o dereito ao aborto ou &
interrupcién voluntaria, anulando o dereito
basico a decidir cando e como as mulleres
queremos ou non ser nais; contempla a
realizacién de «campafas de sensibilizaciéon
destinadas & concienciacién social da
importancia da maternidade, ao fomento da
natalidade e & proteccion do dereito a vida
en formacion». A solucién para os embarazos
non desexados estd definida na lei, pero
promovendo a acollida e adopcién como
alternativa, de xeito que a muller xestante
poida continuar co seu embarazo, e chega ata
a conferir dereitos de persoas aos fetos.

En ningln momento se fala da violencia

machista no seo da familia, dmbito no que
se producen o maior nimero de atentados
violentos machistas contra as mulleres, xa que
é o eterno espazo de dominacién patriarcal.
Tampouco recolle a violencia machista en
ningun outro lugar e, por suposto, non propén
ningun tipo de medidas para paliala.

No ambito educativo, fala de medidas
para facilitar a conciliaciéon da vida persoal,
familiar e laboral como ampliar a apertura dos
centros educativos publicos durante os dias
laborables e vacacions escolares, tamén de
proporcionar as familias os medios necesarios
para o desenvolvemento integral das funcién
e habilidades, de aplicacion de programas
educativos que fomenten o sentido da
responsabilidade e o respecto polos dereitos
e liberdades das outras persoas, da ampliacion
das prazasnos centros publicos paraalumnado
con necesidades especificas, da potenciacion
da educacion das persoas adultas en todos os
niveis do sistema educativo,...todo isto nun
contexto de recortes tan brutal como o que
estamos sufrindo no ensino publico.

Tratase, en verdade, de intentar lexislar para
apoiar a familia e mellorar a stia convivencia?
De ser asi tina que reflectir demandas como
as que defendemos desde a Asemblea de
Mulleres do STEG: ampliacién da rede publica
de garderias para familias de escasos recursos
econémicos; implantaciéon de  servizos
de comedor nas garderias e nos colexios
publicos, e dotacién de acompafantes no
transporte escolar; creacién de garderias
e de escolas infantis dentro ou preto das
empresas e no rural, onde as estan pechando;
fomento de medidas de apoio a familias con
persoas dependentes, con especial atencién
a terceira idade; medidas fiscais de apoio &
familia, a favor de quen non tefa obriga de
declarar; medidas especificas de apoio as
familias monoparentais, na area de saude,
atenciéon psicoldxica, formacion profesional,
educacion de fillas e fillos, e acceso a vivenda;
medidas especificas contra violencia de
xénero; medidas para a corresponsabilidade
para a conciliacion da vida persoal, familiar e
laboral,...e un longo etcétera.



